
Inatsisartunut ilaasortaq Kim Kielsen, Siumut 

/ Maani   

  

Tuttuuteqarneq pillugu§ 37 naapertorlugu apeqqummut nr. 231-2012, akissute-

qarneq. 
 

 
Inatsisartut Suleriaasianni § 37 naapertorlugu tuttuuteqarneq pillugu apeqqutinik arlalin-
nik Naalakkersuisunut apeqquteqarputit.  Apeqqut uannit akineqartussanngorlugu inner-
suussutigineqarpoq. 

 

 

Naalakkersuisunut apeqqut: 

1. Pinngortitaleriffiup 2012-imi aasaanerani Isortup eqqaani naggorissutsimik 

misissuinera qanoq inerneqarpa? 

 

Akissut: 
Pinngortitaleriffiup 2012-imi aasaanerani naasoqassutsimik misissuisimaneri tuttoqarfiup 

Isortup neriniartitsiviutaata eqqaqqissaaniissimanngillat.  § 37 malillugu apeqqummut nr. 

162-2012, apeqqummut 3-mut akissut ajoraluartumik Pinngortitaleriffiup nalunaarutaanik 

annikippallamik nassuiaaneruvoq, matumanilu naqqikkusuppara. 

 

Naasoqassutsimik misissuisimanerit kujataani savaateqarfinni suliarineqarsimapput.  

Najuulluni suliaqarnerit 24. Juli – 9. August 2012 akornanni pisimapput.  Misissuinerit 

pingaarnertut Ipiutap eqqaani, Qaqortup eqqaani Qeqertaasamilu piffinni ataasiakkaani 

pisimallutik.  Pinngortitaleriffik paasisanik suliarinnileruttorpoq, naatsorsuutigineqarporlu 

nalunaarusiamik minnerpaamillu ilisimatuussutsikkullu allaaserisamik 2013-ip ingerlan-

erani saqqummiussissallutik. 

 

Ilanngullugu nalunaarutigissavara Ruth Heilmann-ip § 37 naapertorlugu apeqqutaanut 

nr. 162-2012-imut annertunerusumik nassuiaatinik Ruth Heilmann-imut nassiussi-

simagama.  Inatsisartut siulittaasoqarfiat Naalakkersuisullu siulittaasoqarfiat ilisimatin-

neqarput. 

 

Naalakkersuisunut apeqqut: 

2.  Allattoqarfiup ukiut tamaasa tuttut amerlassusaat nalunaarsortarai Naalakker-

suisut § 37 naapertorlugu apeqqummi 162-imi 1-itut akissutaanni paasissutissiis-

sutigaat. Ukiumoortumik kisitsinerit taakku qanoq ingerlanneqartarnersut paasis-

sutissiissutigineqarnissaat kissaatigineqarpoq, kiisalu ilanngullugu kisitsinerit 

taamaallaat uumasut ilisarnaasikkat aallaavigalugit amerlassusaannut missingi-

uussisoqartarnersoq aamma ilanngullugu paasisutissiissutigineqassasoq 

kissaatigineqarpoq. 

Akissut: 
Nunalerinermik Siunnersorteqarfiup ukiut tamaasa savaatillinnut tuttuutillinnullu 

uumasuutit qassiunerinik immersugassaq nassiuttarpaat, inuussutissarsiuteqartut im-

mersugassaat.  Savaatillit savaatimik amerlassusaat piaqqiortunut, arnaviaaqqanut, a-

ngutikuluunut, angutiviaaqqanut issuikkanullu agguataarlugit nalunaarutigisarpaat. 

Savaatillit pisussaapput savaatiminnik ukiuunerani savaasivinniisitsissallutik.  Taamaalil-

luni Nunalerinermik Siunnersorteqarfiup savaatillit ataasiakkaat nersutaatimik amerlas-

susaannik nalunaarutigisimasaasa qulakkeerneqarnissaannik periarfissaqarput. 

 

Tuttuuteqarneq pillugu.  Ilisimatitsissutigineqassaaq tuttuutillit ukiuunerani tuttuutiminnik 

tuttuusivinniititsinissaminnik pisussaaffeqanngimmata.  Taamaalilluni Nunalerinermik 

Siunnersorteqarfiup tuttut qassiuneri nakkutigisinnaanngilaat, tuttut ukioq naallugu ne-

riniarfimminniittarmata.  Kisitsisit tunngaveqarput tuttuutillip tuttuutimi amerlassusaanik 

naliliinerannik. 

 

Piginnittup nammineerluni akisussaaffigaa uumasuutiminik isumaginninnissani, tama-

tumalu ataani kisitsinissani nalunaaqqutsersuinissanilu. 

 

 

Naalakkersuisunut apeqqut: 
3.  Kisitsinernut atatillugu paasissutissat tuttuutilinnit pissarsiarineqartut qanoq 
annertutigisumik atorneqartarpat? 

 

Akissut: 
Kalaallisuaani apeqqutigineqarpoq paasissutissat tuttuutilinnit pissarsiarineqartut qanoq 

annertutigisumik atorneqartarnersut.  Qallunaatoortaani apeqqutigineqarluni kisitsinerit 

tuttuutillip nammineerluni nalunaarutaanik tunngaveqartarnersut. 

 

Apeqqutinut taakkununnga akissutigissavara, tuttut qanoq amerlatiginerinik paasissutis-

sat taamaallaat tuttuutilinnit pissarsiarineqartarmata, paasissutissallu toqqorneqarlutik 

kingusinnerusukkut atorneqassagaluarpata. 

 

Naalakkersuisunut apeqqut: 
4.  Nujuitsunik tuttuuteqarfiit eqqaanni tuttunik kisitsisoqarlunilu naggoris-
sutsimik misissuisoqartarpa, tamannalu qanoq annertutigisumik ingerlan-
neqartarpa? 

 

Akissut: 

Naasoqassutsimik misissuisimanerit suliarineqarsimasut piffinni apeqqummi 1-imi 

akissummi taaneqarput.  Misissuinerit Pinngortitaleriffimmit suliarineqartarput.  § 37 

naapertorlugu apeqqutini 162-2012 akissutigineqartuni ilisimatitsissutigineqarpoq 

kingullermik 1996-imi naasoqassutsimik misissuisoqarsimasoq.  Tuttuuteqarfiit 

eqqaqqissaanni naasoqassutsimik misissuisoqarsimanngilaq. 

 

Tuttunik kisitsisarneq pillugu.  Nalinginnaasumik Pinngortitaleriffik uumasunik assigi-

inngitsunik kisitsisarpoq.  Pinngortitaleriffimmit nalunaarutigineqarpoq Isortup eqqaani 

kisitsinissamut aningaasanik immikkoortitsisoqarsimanngitsoq, tuttut nujuitsut uani 

pineqarmata.  Pinngortitaleriffik uumasunik nujuartanik kisitsisarpoq. 

Naalakkersuisunut apeqqut: 

5.  Kujataani tuttuuteqarnermik ingerlatsineq ataatsimut isigigalugu nungusaa-

taanngitsumik tunngaveqartumik ingerlanneqartutut Naalakkersuisunit 

nalilerneqarpa? 

 

Akissut: 
Naalakkersuisut massakkuugallartillugu aalajangersimasumik nalilersinnaanngilaat 

kujataani tuttuuteqarneq nungusaataanngitsumik ingerlanneqarnersoq, tuttuuteqarfinni 

kisitseqqissaartoqarsimatinnagu naasoqassutsimillu misissuisoqarsimatinnagu.  

Naalakkersuisut nalunaarutigissavaat Nunalerinermik Siunnersorteqarfiup nalilermagu 

massakkuugallartillu tuttuuteqarneq nungusaataanngitsumik ingerlanneqartutut 

oqaatigineqarsinnaasoq. 

 

Inussiarnersumik inuulluaqqusillunga 

Med venlig hilsen 

 

 

 

Ane Hansen 

 


